КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ
Коми Республика мутасын муниципалитеткостса маршрутъясті ладмӧдтӧм тарифъяс серти пыр ӧткодя новлӧдлӧмсӧ збыльмӧдысь юридическӧй кывкутысьяс, асшӧр уджалысьяс, прӧстӧй товариществолӧн сёрнитчӧмын участвуйтысьяс дорӧ корӧмъяс вынсьӧдӧм йылысь 
“Коми Республика мутасын йӧзӧс автомашина транспортӧн могмӧдӧмсӧ котыртан ӧткымын юалӧм йылысь” Коми Республикаса Оланпаслӧн 4 статья серти Коми Республикаса Веськӧдлан котыр шуис:
1. Вынсьӧдны Коми Республика мутасын муниципалитеткостса маршрутъясті ладмӧдтӧм тарифъяс серти пыр ӧткодя новлӧдлӧмсӧ збыльмӧдысь юридическӧй кывкутысьяс, асшӧр уджалысьяс, прӧстӧй товариществолӧн сёрнитчӧмын участвуйтысьяс дорӧ корӧмъяссӧ содтӧд серти.
2. Тайӧ шуӧмсӧ олӧмӧ пӧртӧм бӧрся видзӧдны Коми Республикаса Веськӧдлан котырӧн Юрнуӧдысьӧс вежысьлы, коді кывкутана могъяс юклӧм серти координируйтӧ Коми Республикаын ӧтувъя канму транспорт политика збыльмӧдан юалӧмъяс серти Коми Республикаса олӧмӧ пӧртысь власьт органъяслысь уджсӧ.
Коми Республикаса Веськӧдлан котырӧн
Юрнуӧдысьӧс Медводдза вежысь 




      Л. Максимова
Сыктывкар
2018 вося йирым тӧлысь 23 лун
456 №
ВЫНСЬӦДӦМА
Коми Республикаса Веськӧдлан котырлӧн 
2018 во йирым тӧлысь 23 лунся 456 №-а шуӧмӧн
(содтӧд)
Коми Республика мутасын муниципалитеткостса маршрутъясті ладмӧдтӧм тарифъяс серти пыр ӧткодя новлӧдлӧмсӧ збыльмӧдысь юридическӧй кывкутысьяс, асшӧр уджалысьяс, прӧстӧй товариществолӧн 
сёрнитчӧмын участвуйтысьяс дорӧ
КОРӦМЪЯС
1. Коми Республика мутасын муниципалитеткостса маршрутъясті ладмӧдтӧм тарифъяс серти пыр ӧткодя новлӧдлӧмсӧ збыльмӧдысь юридическӧй кывкутысьяс, асшӧр уджалысьяс, прӧстӧй товариществолӧн сёрнитчӧмын участвуйтысьяс дорӧ тайӧ корӧмъяссӧ (водзӧ – Корӧмъяс) дасьтӧма “Коми Республика мутасын йӧзӧс автомашина транспортӧн могмӧдӧмсӧ котыртан ӧткымын юалӧм йылысь” Коми Республикаса Оланпаслӧн 4 статья серти.
2. Коми Республика мутасын муниципалитеткостса пыр ӧткодя новлӧдлан маршрутъясті ладмӧдтӧм тарифъяс серти пыр ӧткодя новлӧдлӧмсӧ збыльмӧдысь юридическӧй кывкутысьяслы, асшӧр уджалысьяслы, прӧстӧй товариществолӧн сёрнитчӧмын участвуйтысьяслы (водзӧ лӧсялӧмӧн – перевозчикъяс, маршрут) Россия Федерацияса оланпастэчасӧн урчитӧм корӧмъясӧ кутчысьӧмкӧд ӧттшӧтш быть колӧ кутчысьны татшӧм корӧмъясӧ:
1) збыльмӧдны пыр ӧткодя новлӧдлӧмсӧ видеофиксация средствоясӧн да ГЛОНАСС либӧ ГЛОНАСС/GPS спутникӧвӧй навигация аппаратураӧн оборудуйтӧм транспорт средствоясӧн;
2) могмӧдны транспорт средстволӧн ӧнія ин да мунан параметръяс йылысь, мый фиксируйтӧма транспорт средствоын сувтӧдӧм ГЛОНАСС либӧ ГЛОНАСС/GPS спутникӧвӧй навигация аппаратураӧн, Коми Республикалӧн дінмуса навигация-юӧртан системаӧ мониторинговӧй юӧр ыстӧмсӧ сійӧс промышленнӧй уджӧ пыртан лунсянь.
Мониторинговӧй юӧр ыстан пӧрадокыс да йӧрышыс вынсьӧдсьӧ транспорт юкӧнын уполномочитӧм Коми Республикаса олӧмӧ пӧртысь власьт органӧн (водзӧ – уполномочитӧм орган) да йӧзӧдсьӧ “Ӧтуввез” юӧртан да телекоммуникация везйын уполномочитӧм органлӧн официальнӧй сайтын найӧс вынсьӧдан лунсянь 7 уджалан лун чӧжӧн;
3) не лэдзны ӧти квартал чӧжӧн абу збыльмӧдӧм рейс лыд да урчитӧм расписаниеӧн тайӧ квартал чӧжӧн збыльмӧдӧм вылӧ индӧм рейс лыд костын медыджыд позяна лӧсялӧмлысь вевтыртӧмсӧ, мыйлы колӧ лоны 4 прӧчентысь оз унджык.
Збыльмӧдтӧмъясӧн оз лоны рейсъяс, кутшӧмъясӧс абу збыльмӧдӧма  туй вывті мукӧд ветлысьяслӧн мыж вӧсна лоӧм туйвыв-транспорт лоӧмторъяс, лёк поводдя либӧ автомашина туйяс вылын артмӧм мытшӧдъяс вӧсна транспорт средствояслӧн мунан ӧд чинӧм вӧсна, рейсъяс, кутшӧмъясӧс абу артыштӧма Коми Республикалӧн дінмуса навигация-юӧртан системаын техническӧй торксьӧмъяс вӧсна. Татшӧм рейсъяс йылысь юӧрсӧ, Коми Республикалӧн дінмуса навигация-юӧртан системаын техническӧй торксьӧмъяс йылысь юӧр кындзи, перезвозчикъяс сетӧны уполномочитӧм органӧ сыӧн урчитӧм пӧрадокын.
Збыльмӧдӧмъясӧн лоӧны рейсъяс, кутшӧмъясӧс пӧртӧма олӧмӧ маршрутті транспорт средствояслӧн мунан расписание серти, мый лоӧ пыр ӧткодя новлӧдлан маршрутъясті новлӧдлӧмсӧ збыльмӧдӧм йылысь эскӧдангижӧд дорӧ содтӧдӧн, позяна бокӧ кежӧмъяс мындаын маршрут вылын урчитӧм сувтланінъясысь 70 прӧчентысь абу этшаджык збыльмӧдӧмӧн. Позяна бокӧ кежӧмъяс – расписаниеӧн урчитӧм туйӧ петан кадысь сувтлан пунктъясысь туйӧ петан збыль кадлӧн бокӧ кежӧм, мый лоӧ пановтӧм серти 5 минутысь абу унджык да кольччӧм серти 15 минутысь абу унджык кадколастын.
4) гижӧмӧн юӧртны уполномочитӧм органӧ, а сідзжӧ автовокзалъяс либӧ автостанцияяс кутысьяслы:
маршрутті пассажиръясӧс да багаж новлӧдлӧм вылӧ тарифъяс содтыны кӧсйӧм йылысь – найӧс содтыны кӧсъян лунӧдз 30 календарнӧй лунысь оз сёрджык;
маршрутті пассажиръясӧс да багаж новлӧдлӧм вылӧ тарифъяс чинтыны кӧсйӧм йылысь – найӧс чинтыны кӧсъян лунӧдз 10 календарнӧй лунысь оз сёрджык;
5) юӧртны пассажиръяслы транспорт средствояслӧн салонъясын объявлениеяс меститӧмӧн:
маршрутті пассажиръясӧс да багаж новлӧдлӧм вылӧ тарифъяс содтыны кӧсйӧм йылысь – найӧс содтыны кӧсъян лунӧдз 15 календарнӧй лунысь оз сёрджык;
маршрутті пассажиръясӧс да багаж новлӧдлӧм вылӧ тарифъяс чинтыны кӧсйӧм йылысь – найӧс чинтыны кӧсъян лунӧдз 5 календарнӧй лунысь оз сёрджык;
6) не вевтыртны быд класса транспорт средствояслысь медыджыд лыдсӧ, мыйтаӧн позьӧ ӧттшӧтш вӧдитчыны пыр ӧткодя новлӧдлан маршрутті новлӧдлӧм могысь да кутшӧмӧс пыртӧма муниципалитеткостса пыр ӧткодя новлӧдлан маршрутъяс реестрӧ.
